ԱՄՓՈՓԱԹԵՐԹ

«Հայաստանի Հանրապետության կառավարության 2017 թվականի հուլիսի 27-ի N904-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի


	1. ՀՀ տարածքային կառավարման և
ենթակառուցվածքների նախարարություն
	16.05.2024թ.

	
	N ԳՍ//15884-2024

	«Հայաստանի Հանրապետության կառավարության 2017 թվականի հուլիսի 27-ի N 904-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի 1-ին կետի 2-րդ ենթակետում առաջարկում ենք «լրացնել 7.1-ին կետ հետևյալ բովանդակությամբ» բառերը փոխարինել «լրացնել հետևյալ բովանդակությամբ նոր՝ 7.1-ին կետով» բառերով։

	Ընդունվել է ի գիտություն։
«Նորմատիվ իրավական ակտերի մասին» ՀՀ օրենքի 33-րդ հոդվածի 3-րդ մասի համաձայն՝ նորմատիվ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով: 

	2. ՀՀ աշխատանքի և սոցիալական հարցերի
նախարարություն
	17.05.2024թ.

	
	N ՆՄ/ԳԽ-2/16363-2024

	«Հայաստանի Հանրապետության կառավարության 2017 թվականի հուլիսի 27-ի N904-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Աշխատանքի և սոցիալական հարցերի նախարարությունն առաջարկություններ և դիտողություններ չունի։
	Ընդունվել է ի գիտություն։


	3. ՀՀ էկոնոմիկայի նախարարություն
	23.05.2024թ.

	
	N 01/9540-2024

	Ի պատասխան Ձեր 2024 թվականի մայիսի 7-ի թիվ 01/3-4/28050-2024 գրության՝ քննության առնելով «Հայաստանի Հանրապետության կառավարության 2017 թվականի հուլիսի 27-ի N 904-Ն որոշման մեջ լրացումներ կատարելու մասին» ՀՀ կառավարության որոշման նախագիծը, հայտնում ենք հետևյալը․
Նախագծով առաջարկվում է սահմանել, որ հսկիչ գնումներով ձեռք բերված և չվերադարձված դեղորայքը, բժշկական նյութերը և կենդանիների համար նախատեսված կերերը ենթակա են ոչնչացման, իսկ ալկոհոլային խմիչքները, բջջային հեռախոսները, ոսկյա և արծաթյա զարդերը հարկային մարմինը դրանք ստանալու օրվան հաջորդող երեսուն աշխատանքային օրվա ընթացքում հանձնում է Տարածքային կառավարման և ենթակառուցվածքների նախարարության տնօրինմանը։ 
Այս առնչությամբ առողջապահական համակարգի արդյունավետ գործունեության նպատակով՝ առաջարկում ենք քննարկման առարկա դարձնել հսկիչ գնումներով ձեռք բերված և չվերադարձված դեղորայքը և բժշկական նյութերը ոչնչացնելու փոխարեն դրանք Առողջապահության նախարարության տնօրինմանը հանձնելու նպատակահարմարության հարցը։
Միաժամանակ առաջարկում ենք հարցը ներկայացնել նաև ՀՀ առողջապահության նախարարության քննարկմանը՝ առողջության անվտանգության տեսանկյունից կարծիք ստանալու նպատակով։
	Ընդունվել է ի գիտություն։
Միաժամանակ, հարկ ենք համարում նշել, որ հսկիչ գնումներով ձեռք բերված և չվերադարձված դեղորայքը, դեղամիջոցները, դեղանյութերը, բժշկական նշանակության արտադրատեսակները այլ մարմին հանձնելը նպատակահարմար չենք համարում, հաշվի առնելով՝ հսկիչ գնումից հետո մինչև այլ մարմին դրանք հանձնելու ժամկետն ընկած ժամանակահատվածում այդ ապրանքների պիտանիության ժամկետների սպառման հնարավորությունը, հետագա օգտագործման համար ոչ պիտանի համարվելու ռիսկերի ստեղծումը, դրանց պահպանության համար հատուկ սարքավորումների և պայմանների ստեղծման (խոնավություն, չորություն, ջերմաստիճան) ապահովումը և այլն։

	4. ՀՀ արդարադատության նախարարություն
	11.07.2024թ.

	
	N //27195-2024

	«Հայաստանի Հանրապետության կառավարության 2017 թվականի հուլիսի 27-ի N 904-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով նախատեսվում է, որ հսկիչ գնումներով ձեռք բերված և չվերադարձված դեղորայքը, բժշկական նյութերը և կենդանիների համար նախատեսված կերերը ենթակա են ոչնչացման:
Վերոնշյալի կապակցությամբ առաջարկում ենք քննարկել հսկիչ գնումներով ձեռք բերված և չվերադարձված դեղորայքը և բժշկական նյութերը ըստ նպատակային նշանակության օգտագործելու հարցը, դրանք ոչնչացնելու փոխարեն։
Միաժամանակ ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի դրույթներով, որոնց համաձայն՝ նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից, առաջարկում ենք Նախագիծը ներկայացնել նաև ՀՀ առողջապահության նախարարություն՝ կարծիք ստանալու նպատակով։
	Ընդունվել է ի գիտություն։
Միաժամանակ, հարկ ենք համարում նշել, որ հսկիչ գնումներով ձեռք բերված և չվերադարձված դեղորայքը, դեղամիջոցները, դեղանյութերը, բժշկական նշանակության արտադրատեսակները այլ մարմին հանձնելը նպատակահարմար չենք համարում, հաշվի առնելով՝ հսկիչ գնումից հետո մինչև այլ մարմին դրանք հանձնելու ժամկետն ընկած ժամանակահատվածում այդ ապրանքների պիտանիության ժամկետների սպառման հնարավորությունը, հետագա օգտագործման համար ոչ պիտանի համարվելու ռիսկերի ստեղծումը, դրանց պահպանության համար հատուկ սարքավորումների և պայմանների ստեղծման (խոնավություն, չորություն, ջերմաստիճան) ապահովումը և այլն։

	5. ՀՀ ֆինանսների նախարարություն
	12.07.2024թ.

	
	N 01/2-3/10940-2024

	Ձեր թիվ 01/3-4/28050-2024 գրությամբ ներկայացված՝ «Հայաստանի Հանրապետության կառավարության 2017 թվականի հուլիսի 27-ի թիվ 904-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը:
Նախագծով առաջարկվում է սահմանել, որ հսկիչ գնումներով ձեռք բերված և չվերադարձված դեղորայքը, բժշկական նյութերը և կենդանիների համար նախատեսված կերերը  ենթակա են ոչնչացման, իսկ ալկոհոլային խմիչքները, բջջային հեռախոսները, ոսկյա և արծաթյա զարդերը հարկային մարմինը դրանք ստանալու օրվան հաջորդող երեսուն աշխատանքային օրվա ընթացքում հանձնում է ՀՀ տարածքային կառավարման և ենթակառուցվածքների նախարարության տնօրինմանը։
Նախագծի ընդունման հիմնավորման համաձայն՝ ՀՀ աշխատանքի և սոցիալական հարցերի նախարարությունը (գործող օրենսդրությամբ՝ հսկիչ գնմամբ ձեռք բերված և չվերադարձված ապրանքները հարկային մարմինը հանձնում է ՀՀ աշխատանքի և սոցիալական հարցերի նախարարության տնօրինմանը) առաջարկել է որոշ ապրանքներ, այդ թվում՝ ալկոհոլային խմիչքները, դեղորայքը, կենդանիների կերերը, հատկապես՝ էկզոտիկ կենդանիների համար նախատեսված կերերը, բջջային հեռախոսները, զարդեղենը և նման կարգի այլ ապրանքերը չտրամադրել ՀՀ աշխատանքի և սոցիալական հարցերի նախարարությանը` հաշվի առնելով, որ նախարարությունը այդ ապրանքների օգտագործման նպատակով բաշխելու հնարավորություն կամ իրավասություն չունի։
Վերոգրյալի կապակցությամբ հայտնում ենք հետևյալը։
1. ՀՀ հարկային օրենսգրքի 339.1-րդ հոդվածի՝
1) 3-րդ մասի համաձայն՝ թեմատիկ ստուգման ընթացքում կատարված հսկիչ գնման (գնումների) արդյունքում հսկիչ գնում իրականացրած հարկային մարմնի պաշտոնատար անձի կողմից հանձնարարագիրը ներկայացվելուց հետո, բայց ոչ ուշ, քան հսկիչ գնմամբ ձեռք բերված ապրանքների վերադարձման համար նույն հոդվածի 4-րդ մասում նշված՝ Կառավարության որոշմամբ նախատեսված ժամկետները, հարկ վճարողին (գործադիր մարմնի ղեկավարին) կամ նրան փոխարինող պաշտոնատար անձին կամ ապրանքներ մատակարարող (վաճառող), աշխատանքներ կատարող և (կամ) դրամական հաշվարկ կատարող աշխատողին է (են) վերադարձվում հսկիչ գնմամբ (գնումներով) ձեռք բերված ապրանքը (ապրանքները), պայմանով, որ գնումից հետո չեն փոփոխվել դրա (դրանց) ապրանքային տեսքը և սպառողական հատկանիշները՝ երկու օրինակից կազմելով հարկային մարմնի ղեկավարի սահմանած ձևով` ապրանքների հետ ընդունման ակտ,
2) 4-րդ մասի համաձայն՝ հսկիչ գնումների ֆինանսական աղբյուրների և ձեռք բերված ու չվերադարձված ապրանքների տնօրինման, ինչպես նաև հսկիչ գնմամբ ձեռք բերված ապրանքների վերադարձման կարգը և ժամկետները հաստատում է Կառավարությունը:
Այս առումով, հարց է առաջանում, թե ինչու խնդրո առարկա ապրանքները չեն կարող վերադարձվել հարկ վճարողին՝ հաշվի առնելով այն հանգամանքը, որ քիչ հավանական է, որ գնումից հետո կփոխվեն այդ ապրանքների ապրանքային տեսքը և սպառողական հատկանիշները: Ընդ որում, հարկ է նկատել, որ ՀՀ հարկային օրենսգրքի 339.1-րդ հոդվածի 3-րդ մասով սահմանված ձևակերպումից ստացվում է այնպես, որ եթե գնումից հետո չեն փոփոխվել ապրանքների ապրանքային տեսքը և սպառողական հատկանիշները, ապա հսկիչ գնմամբ ձեռք բերված ապրանքները վերադարձնելը պարտադիր պայման է։
Հետևաբար, եթե նախագծով նախատեսվում է կարգավորել նաև հսկիչ գնմամբ ձեռք բերված այն ապրանքների տնօրինման հետ կապված հարաբերությունները, որոնց ապրանքային տեսքը և սպառողական հատկանիշները չեն փոփոխվել, ապա հայտնում ենք, որ առաջարկությունը կարող է հակասել ՀՀ հարկային օրենսգրքի 339.1-րդ հոդվածի 3-րդ մասով սահմանված կարգավորմանը։
Ընդ որում, հարկ է նկատել, որ բջջային հեռախոսները, ոսկյա և արծաթյա զարդերը վերադարձվելու պարագայում հսկիչ գնումների համար հատկացված ֆինանսական միջոցներն ամբողջությամբ կվերականգնվեն: Մինչդեռ ՀՀ տարածքային կառավարման և ենթակառուցվածքների նախարարության տնօրինմանը հանձնելու պարագայում և վերջինիս կողմից օտարվելու դեպքում կարող է ստացվել այնպես, որ հսկիչ գնումների համար հատկացված ֆինանսական միջոցները վերականգնվեն մասնակի։
Հաշվի առնելով վերոգրյալը՝ հայտնում ենք, որ առաջարկությունը լրացուցիչ քննարկման և հիմնավորման կարիք ունի։

[bookmark: _GoBack]Միաժամանակ, հարկ է նշել, որ հարկային մարմնի կողմից իրականացվող հսկողական աշխատանքների ընթացքում, ոչ բոլոր դեպքերում է, որ հսկիչ գնմամբ ձեռք բերված ապրանքները հնարավոր է վերադարձնել։ Խնդիրը հենց նրանում է, որ հատկապես, նախագծով առաջարկվող ապրանքների մասով է առաջանում վերադարձման խնդիր, կապված՝  հսկիչ գնումից հետո դրանց ապրանքային տեսքի և սպառողական հատկանիշների պահպանման հետ։ Մյուս կողմից օրենսդրորեն միանշանակ չէ հսկիչ գնմամբ ձեռք բերված ապրանքների վերադարձման պարտադիր պայմանի կիրառումը։ Ի վերջո, գործնականում առկա են բազմաթիվ դեպքեր, երբ հսկիչ հսկիչ գնմամբ ձեռք բերված ապրանքները փաստացի  հնարավոր չի լինում վերադարձնել, ինչի հետ կապված խնդիրը առաջարկվում է կարգավորել ներկայացված նախագծով։ 

	2. Նախագծի ընդունման հիմնավորմամբ ներկայացված չէ, թե հսկիչ գնումներով ձեռք բերված և չվերադարձված դեղորայքը, բժշկական նյութերը և կենդանիների համար նախատեսված կերերը ինչու են ենթակա ոչնչացման, և արդյոք դրանց այլ կերպ տնօրինման հնարավորությունները քննարկվել են, թե ոչ (օրինակ՝ քննարկվել է արդյոք դեղորայքը և բժշկական նյութերը ՀՀ առողջապահության նախարարությանը, իսկ կենդանիների համար նախատեսված կերերը Կենդանաբանական այգուն հանձնելու հնարավորությունը և նպատակահարմարությունը)։
	Ընդունվել է ի գիտություն։
Միաժամանակ, հարկ ենք համարում նշել, որ հսկիչ գնումներով ձեռք բերված և չվերադարձված դեղորայքը, դեղամիջոցները, դեղանյութերը, բժշկական նշանակության արտադրատեսակները այլ մարմին հանձնելը նպատակահարմար չենք համարում, հաշվի առնելով՝ հսկիչ գնումից հետո մինչև այլ մարմին դրանք հանձնելու ժամկետն ընկած ժամանակահատվածում այդ ապրանքների պիտանիության ժամկետների սպառման հնարավորությունը, հետագա օգտագործման համար ոչ պիտանի համարվելու ռիսկերի ստեղծումը, դրանց պահպանության համար հատուկ սարքավորումների և պայմանների ստեղծման (խոնավություն, չորություն, ջերմաստիճան) ապահովումը և այլն։

	3. Հայտնում ենք, որ պարզ չէ, թե ինչու են ՀՀ տարածքային կառավարման և ենթակառուցվածքների նախարարության տնօրինմանը տրամադրվող ապրանքների ցանկում ներառվել միայն ալկոհոլային խմիչքները, բջջային հեռախոսները, ոսկյա և արծաթյա զարդերը (բայց ոչ, օրինակ, կապի այլ միջոցները), քանի որ գործնականում կարող են լինել նաև այլ ապրանքներ, որոնք ՀՀ աշխատանքի և սոցիալական հարցերի նախարարությունը բաշխելու հնարավորություն կամ իրավասություն չունենա։ Արդյունքում, կարող է ստացվել այնպես, որ պարբերաբար անհրաժեշտություն է առաջանալու ՀՀ կառավարության 2017 թվականի հուլիսի 27-ի թիվ 904-Ն որոշման մեջ կատարել լրացումներ և նոր ապրանքներ ավելացնել, ինչը, կարծում ենք, նպատակահարմար չէ։
Այս առումով, առաջարկում ենք նախագծով սահմանել ընդհանուր կարգավորումներ։
Միաժամանակ, ՀՀ պետական եկամուտների կոմիտեի ս.թ. ապրիլի 1-ի թիվ 01/3-4/19997-2024 գրությամբ ներկայացված՝ «Հայաստանի Հանրապետության կառավարության 2017 թվականի հուլիսի 27-ի N 904-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծով առաջարկվող փոփոխությունների հետ կապված՝ կարծում ենք, որ ՀՀ կառավարության 2017 թվականի հուլիսի 27-ի թիվ 904-Ն որոշման դրույթները պետք է համապատասխանեցվեն «Սպառողների իրավուքների պաշտպանության մասին» ՀՀ օրենքի 23-րդ հոդվածին և դրանից բխող՝ ՀՀ կառավարության 2002 թվականի հունվարի 30-ի թիվ 77-Ն որոշման դրույթներին: Մասնավորապես, պետք է  համապատասխանեցվեն անմիջականորեն հսկիչ գնման պահին ապրանքների վերադարձման հետ կապված դրույթները:
	Ընդունվել է ի գիտություն
Հարկային մարմնի կողմից իրականացվող հսկողական աշխատանքների ընթացքում ի հայտ եկած խնդիրների, ինչպես նաև ՀՀ աշխատանքի և սոցիալական հարցերի նախարարության առաջարկության և ՊԵԿ քննարկումների  հիման վրա նպատակահարմար է համարվել բացառություն սահմանել նախագծով ներկայացված ապրանքների մասով, որոնց դեպքում ամենահաճախն է հանդիպում գնված ապրանքը հետ չվերցնելու խնդիրը։




